
Efnisskrá:
 
F. Schubert: Forleikur í D-dúr, í ítölskum stíl, D590. 

W. A. Mozart: Konsert í B-dúr fyrir fagott og hljómsveit, K191.
 
 I. Allegro
 II. Andante ma Adagio
 III. Rondo: tempo di menuetto

  HLÉ 

W. A. Mozart: Serenaða í D-dúr , Pósthornsserenaðan, K320.
 
 1.  Adagio maestoso
 2.  Menuetto. Allegretto - Trio
 3.  Concertante. Andante grazioso
 4.  Rondeau. Allegro ma non troppo
 5.  Andantino
 6.  Menuetto & Trio 1 - 2
 7.  Finale. Presto

H,   :

Schubert (1797-1828) samdi tvo forleiki sem kenndir eru við ítalskan 
stíl, báða  árið 1817. Ítölsk tónlist var sérlega vinsæl um þær mundir í allri 
Evrópu (Ísland  þó tæplega talið með) og því mjög vænlegt til vinsælda 
að kenna tónlistina við Ítalíu. Sól Rossinis á Ítalíu reis hratt og  skein 
skært. Nýbúið var að sýna Ítölsku stúlkuna í Alsír við miklar vinsældir. 
Schubert tók sér frí frá því að semja sjöttu sinfóníu sína og samdi létta og 
lipra ítalska forleiki. Forleikur Schuberts sækir margt til Rossinis þegar 
vel er gáð.

  
Mozart (1756-1791) samdi Fagottkonsertinn K191 þegar hann var 
18 ára gamall og var þetta fyrsti konsertinn sem hann samdi fyrir 
blásturshljóðfæri. Hann lauk við hann 4. júní 1774. Talið er hugsanlegt 
að Mozart hafi  samið tvo fagottkonserta til viðbótar en þeir eru glataðir. 
Konsertinn er líklega mest leikna verk allra fagott-tónbókmenntanna 
enda bæði skemmtilegur og fallegur. Fyrsti kafl inn er í hefðbundnu 
sónötuformi, hægi kafl inn er ljóðrænn og var raunar endurnýttur 
sem aría í óperunni Brúðkaupi Fígarós. Síðasti kafl inn er léttur dans í 
rondóformi.

Sigríður Kristjánsdóttir hóf fagottnám 13 ára að aldri hjá Hafsteini 
Guðmundssyni í Tónmenntaskóla Reykjavíkur. Undir handleiðslu 
hans hélt hún áfram námi sínu í Tónlistarskólanum í Reykjavík og lauk 
þaðan burtfarar- og blásarakennaraprófi  árið 2004. Sigríður stundaði 
síðan nám hjá Matthew Ruggiero við Boston University og útskrifaðist 
þaðan með meistaragráðu í fagottleik árið 2006. Hún hefur leikið 
með � ölda hljómsveita og má þar nefna Sinfóníuhljómsveit Íslands, 
Hljómsveit Íslensku óperunnar, Boston University Symphony Orchestra, 
Kammersveitina Ísafold og Orkester Norden. Sigríður hefur leikið með 
Sinfóníuhljómsveit áhugamanna með hléum frá árinu 1997. Meðal 
annars lék hún einleik með hljómsveitinni í fagottkonsert í C-dúr eftir 
Vivaldi í nóvember 1993, einnig í Sinfóníu konsertante í Es-dúr eftir 
Mozart í mars 1993. Sigríður er jarðeðlisfræðingur, lauk BS-prófi  frá 
Háskóla Íslands 2010 og MS-prófi  frá sama skóla 2013. Milli þess sem 
hún rannsakar jarðskjálfta og spilar fagottkonserta er Sigríður húsmóðir 
í Vesturbænum.

Á árunum 1774-1778 virðist Mozart hafa tekið sér frí frá sinfóníuskrifum. 
Þess í stað samdi hann fi mm serenöður á þessum tíma. Þetta krafðist 
þó ekki minni vinnu því serenöðurnar eru oft lengri og efnismeiri en 
sinfóníur hans. Þær voru gjarnan samdar af einhverjum tilefnum og voru 
þá eina verkið á efnisskránni. Nafn sitt dregur Pósthornsserenaðan af því 
að í seinni tríókafl anum bregður fyrir pósthorni. Það er klappalaus lúður 
sem notaður var til að tilkynna komu póstsins, sem sjá má meðal annars 
í merki allra póststofnana.

